
ՀՀ տրանսպորտի և կապի նախարարության 2006թ.գործունեության
1. 2006 թվականի ընթացքում կատարված աշխատանքները և արդյունքները
Հայաստանի Հանրապետության տրանսպորտի և կապի նախարարությունը հաշվետու տարում իր գործունեությունը նպատակաուղղել է ՀՀ կառավարության տրանսպորտի և կապի բնագավառին վերաբերող 2006 թվականի աշխատանքային ծրագրի և իր կանոնադրական խնդիրների կատարմանը:

ՀՀ տրանսպորտի և կապի նախարարության 2005 թվականի գործունեության մասին ներկայացված հաշվետվության վերաբերյալ ՀՀ վարչապետի կողմից տրված հանձնարարականին համապատասխան ձեռնարկվել են միջոցներ աշխատանքներում տեղ գտած թերությունների վերացման ուղղությամբ: 

ՀՀ կառավարության 2006թ. աշխատանքային ծրագրով ՀՀ տրանսպորտի և կապի նախարարության կողմից կատարվելիք 16 միջոցառումներից 9-ը սահմանված ժամկետներում կատարվել են և ՀՀ կառավարության կողմից ընդունվել են համապատասխան որոշումներ, իսկ 7-ի կատարման ժամկետները, քանի որ կախված են “Ավտոմոբիլային տրանսպորտի մասին”  և  “Ավտոմոբիլային ճանապարհների մասին”  ՀՀ օրենքների ուժի մեջ մտնելուց, որոնք 05.12.2006թ. երրորդ ընթերցմամբ ընդունվել են Ազգային Ժողովի կողմից և ՀՀ Նախագահի կողմից վավերացվել են 21.12.2006թ., սահմանված կարգով հանվել են ՀՀ կառավարության 2006 թվականի գործունեության ծրագրից և ընդգրկվել ՀՀ կառավարության 2007 թվականի գործունեության միջոցառումների ծրագրում: Հաշվետու տարում մշակվել և սահմանված կարգով ներկայացվել են օրենքների և դրանցում փոփոխություններ և լրացումներ կատարելու օրենքների 18 նախագծեր, որոնցից 11-ը ընդունվել են ՀՀ ազգային ժողովի կողմից: 
ՀՀ կառավարության 2005 թվականի հուլիսի 14-ի „Աղքատության հաղթահարման ռազմավարական ծրագրի իրականացման վերաբերյալ Հայաստանի Հանրապետության պետական կառավարման մարմինների կողմից ներկայացվող հաշվետվությունների ձևը և հաշվետվություններին ներկայացվող պահանջները հաստատելու մասին“ N 1002-Ն որոշման 2-րդ կետի` կազմվել և ՀՀ ֆինանսների և էկոնոմիկայի նախարարություն է ներկայացվել ՀՀ տրանսպորտի և կապի նախարարության կողմից իրականացված 2005 թվականի տարեկան ոլորտային հաշվետվությունը: 

2006թ-ի ընթացքում որոշակիորեն բարելավվել է ոլորտը կարգավորող օրենսդրական դաշտը: Մասնավորապես, ՀՀ տրանսպորտի և կապի նախարարության համար 2006 թվականին որպես գերակա խնդիր է սահմանվել ավտոմոբիլային տրանսպորտի գործունեության կարգավորմանը և բարեփոխմանն ուղղված օրենսդրական դաշտի ստեղծումը, որի շրջանակներում մշակվել և ներկայացվել են „Ավտոմոբիլային տրանսպորտի մասին“, „Տրանսպորտային տեսչության մասին“, „Տրանսպորտի մասին“ Հայաստանի Հանրապետության օրենքում փոփոխություններ և լրացումներ կատարելու մասին,  “ Պետական տուրքի մասին” Հայաստանի Հանրապետության օրենքում փոփոխություն և լրացումներ կատարելու մասին, “Լիցենզավորման մասին”  Հայաստանի Հանրապետության օրենքում լրացում կատարելու մասին, “Հաստատագրված վճարների մասին“ Հայաստանի Հանրապետության օրենքում փոփոխություն կատարելու մասին  և “Վարչական իրավախախտումների վերաբերյալ” Հայաստանի Հանրապետության օերնսգրքում լրացումներ և փոփոխություններ կատարելու մասին Հայաստանի Հանրապետության օրենքները, որոնք 21.12.2006թ. վավերացվել են ՀՀ Նախագահի կողմից: Բացի այդ, մշակվել են ՀՀ կառավարության “Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցները վերասարքավորող կազմակերպությունների և գազաբալոնային ավտոտրանսպորտային միջոցների գազավառելիքային սնման համակարգը փորձարկող կայանների արտադրական բազաներին, սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վերասարքավորման և գազաբալոնային ավտոտրանսպորտային միջոցների գազավառելիքային սնման համակարգի փորձարկման աշխատանքներ կատարող բանվորական և ինժեներա-տեխնիկական անձնակազմերի որակավորմանը ներկայացվող պահանջները հաստատելու մասին“  որոշման նախագիծը (ընդունվել է ՀՀ կառավարության 2006 թվականի հոկտեմբերի 19-ի T70; 1582-Ն որոշումը), ինչպես նաև Հայաստանի Հանրապետությունում ուղևորատար տրանսպորտային միջոցներից վնասակար նյութերի արտանետումների նվազեցման միջոցառումների շրջանակներում մշակվել է ՀՀ կառավարության “Հայաստանի Հանրապետության կառավարության 2001 թվականի օգոստոսի 16-ի T70; 762 որոշման մեջ լրացում կատարելու մասին“  որոշման նախագիծը (ընդունվել է ՀՀ կառավարության 02.02.2006թ. T70; 88-Ն որոշումը): 

2006 թվականին նախարարության կողմից զգալի աշխատանքներ են տարվել ՀՀ կառավարությանն առընթեր ՀՀ ոստիկանության պետական ավտոտեսչության համակարգի բարեփոխումների հայեցակարգը մշակելու նպատակով ՀՀ Նախագահի 2006 թվականի ապրիլի 4-ի ՆԿ-70 կարգադրությամբ հաստատված ՀՀ երթևեկության հիմնախնդիրների լուծման միջոցառումների կատարման ժամանակացույցով սահմանված միջոցառումների ժամանակին և որակով կատարման ուղղությամբ (ցանկը կցվում է): 
ՀՀ կառավարության 11.05.2006թ. N824-Ա որոշմամբ հաստատված միջոցառումների 30-րդ կետի կատարումն ապահովելու նպատակով ՀՀ տրանսպորտի և կապի նախարարության մասով Գյուղական բնակավայրերի ենթակառուցվածքների ռազմավարության իրականացմանն ուղղված գործողությունների ծրագրի շրջանակներում իրականացվել են հետևյալ միջոցառումները` սահմանվել է համընդհանուր հասանելիության գաղափար. ճանապարհների համար` “յուրաքանչյուր բնակավայր պետք է ունենա միջպետական ճանապարհային ցանցի հետ կապող առնվազն մեկ ավտոմոբիլային ճանապարհ` ապահովված անցանելիությամբ“ և այն ընդգրկվել է “Ավտոմոբիլային ճանապարհների մասին“ ՀՀ օրենքում, իսկ հեռահաղորդակցության համար` “ապահովել էլեկտրոնային հաղորդակցության ծառայությունների հասանելիությունը Հայաստանի Հանրապետության ողջ տարածքում“, որը բխում է “Էլեկտրոնային հաղորդակցության մասին“ ՀՀ օրենքից:

Նախարարության համակարգը և կառուցվածքային բարեփոխումները
Հայաստանի Հանրապետության տրանսպորտի և կապի նախարարությունը 2006 թվականին իրականացրել է ավտոտրանսպորտի, երկաթուղու, փոստի, հեռահաղորդակցության, ավտոճանապարհաշինության ու շահագործման ոլորտների պետական մասնակցությամբ ընկերությունների բաժնետոմսերի կառավարման լիազորությունները:

2007թ. հունվարի 1-ի տվյալներով նախարարության համակարգում գործում են 11 բաժնետիրական ընկերություններ, այդ թվում` երկաթուղու ոլորտում՝ 1, կապի և տեղեկատվայնացման ոլորտում՝ 4, ավտոճանապարհաշինության ոլորտում՝ 1, ավտոտրանսպորտային ոլորտում՝ 1 և 4 տարբեր բնույթի այլ ընկերություններ (ցանկը կցվում է):

Նշված ընկերություններից 3-ը և 1 օբյեկտ ընդգրկված են մասնավորեցման ծրագրում, որոնցից 2-ի մասնավորեցման փաստաթղթերի փաթեթները (ըստ մասնավորեցման ժամանակացույցի) ներկայացվել և գտնվում են մասնավորեցման փուլում: 

2006թ. հունվարի 1-ից “Հայաստանի հեռուստատեսային և ռադիոհաղորդիչ ցանց“ ՓԲ ընկերության կազմում ստեղծվել է “Երևանի Ռադիոցանց“ մասնաճյուղը, որն իրականացնում է հանրային ռադիոընկերության ծրագրերի սփռումը լարային ռադիոցանցով Երևան քաղաքում: 

“Հայկական երկաթուղի“ ՓԲ ընկերության գործունեության կառավարման արդյունավետությունը բարձրացնելու նպատակով ՀՀ կառավարության 14.07.2005թ N1003-Ա որոշմամբ ստեղծվել է “Հայկական երկաթուղի“ ՓԲԸ-ի կառավարման խորհուրդ: Բացի այդ, համաշխարհային Բանկի դրամաշնորհային ֆինանսավորմամբ ընտրված ամերիկյան HWTSK կազմակերպության կողմից ՀՀ կառավարությանն արված առաջարկությունը` “Հայկական երկաթուղի“ ՓԲԸ-ն կոնցեսիոն պայմանագրով հանձնելու մասին, 2006 թվականին հավանության է արժանացել: Նշված աշխատանքների իրականացման հետևանքով ակնկալվում է ընկերության հետագա գործունեության էական առաջընթաց: 

2006թ. սեպտեմբեր ամսին “Հայփոստ“ ՓԲԸ-ն հոլանդական “Էյ Էն Ջի – Հայփոստ Տրաստ“ կազմակերպության հավատարմագրային կառավարման հանձնելու գործընթացի շրջանակներում նախարարության կողմից աշխատանքներ են տարվել առնչվող` համաձայնագրի կնքմանը և այլ պաշտոնական փաստաթղթերի նախագծերի ուսումնասիրմանը, թարգմանությանը և խմբագրման աշխատանքներին, պատրաստվել են պարզաբանումներ:

ՀՀ կառավարության 2006 թվականի նոյեմբերի 9-ի N1611-Ա որոշմամբ “Հայփոստ“ փակ բաժնետիրական ընկերության` ՀՀ սեփականությունը հանդիսացող բաժնետոմսերի կառավարման լիազորությունը վերապահվել է ՀՀ կառավարությանն առընթեր պետական գույքի կառավարման վարչությանը:

2006 թվականին ՀՀ տրանսպորտի և կապի նախարարության աշխատակազմում ձևավորվել է նոր կառուցվածքային ստորաբաժանում` Հասարակության հետ կապերի բաժին, որի կանոնադրական նպատակն է` ԶԼՄ-ներով հանրությանն իրազեկելու միջոցով նախարարության գործունեության թափանցիկության ապահովումը: 

Նախարարության համակարգի ընդհանուր ցուցանիշները
2006թ. նախարարությունը տրանսպորտի և կապի ոլորտների պետական կարգավորման, համակարգի պետական մասնակցությամբ բաժնետիրական ընկերությունների գործունեության կառավարման և կոորդինացման միջոցով ապահովել է տնտեսության մյուս ճյուղերի (ոլորտների) կազմակերպությունների և ազգաբնակչության պահանջարկը` փոխադրումների (բեռնափոխադրումների և ուղևորափոխադրումների), փոստային ծառայությունների մատուցման, ռադիոհաղորդումների և հեռուստահաղորդումների բնագավառներում: 

2006 թվականին ՀՀ պետական բյուջեի միջոցներով իրականացված ներդրումների շնորհիվ զգալիորեն բարելավվել են և անվտանգ դարձել միջպետական ու հանրապետական նշանակության ավտոմոբիլային ճանապարհները: 

2006 թվականին, ըստ նախնական համադրելի տվյալների, ՀՀ տրանսպորտի և կապի նախարարության համակարգում 01.01.2007թ դրությամբ գործող ընկերությունները կատարած աշխատանքների և մատուցած ծառայությունների դիմաց նախնական տվյալներով ստացել են 14367.8 մլն. դրամի եկամուտ, նախորդ տարվա` 12923.5 մլն դրամի դիմաց (աճը` 11.2%), այդ թվում՝, ճանապարհաշինական ընկերություններում 457.7 մլն դրամ` նախորդ տարվա 338.0 մլն դրամի դիմաց (աճը` 35.4%), կապի ոլորտի ընկերություններում` 2465.9 մլն դրամ, □Հայկական երկաթուղի□ ՓԲԸ-ում` 10900.0 մլն դրամ` նախորդ տարվա 9195.0 մլն դրամի դիմաց (աճը` 18.5%), մլն դրամ: Ընդհանուր առմամբ 2006 թվականին ընկերությունների շահույթը կազմել է 758.9 մլն դրամ, այդ թվում □Հայկական երկաթուղի□ ՓԲԸ-ում` 422.0 մլն դրամ: 

Նախորդ տարվա համեմատ հաշվետու ժամանակաշրջանում որոշակիորեն բարելավվել է նաև համակարգի աշխատողների սոցիալական վիճակը. միջին ամսական աշխատավարձն աճել է 36.0%-ով և կազմել 61220 դրամ: □Հայկական երկաթուղի□ ՓԲԸ-ում այն աճել է և կազմել 56715.9 դրամ, նախորդ տարվա` 50817.9 դրամի դիմաց, կապի կազմակերպություններում այն կազմել է 85156.5 դրամ, նախորդ տարվա 52300 դրամի դիմաց, ճանապարհաշինարարական ընկերություններում` 72296.7 դրամ` նախորդ տարվա 53914.6 դրամի դիմաց, իսկ այլ կազմակերպություններում` 44701 դրամ` նախորդ տարվա 34313 դրամի դիմաց: 

ՀՀ 2006թ. պետական բյուջեով նախատեսված ՀՀ տրանսպորտի և կապի նախարարությանը վերագրվող մասով եկամուտների առանձին տեսակների հավաքագրման ողղությամբ ձեռնարկված կոնկրետ միջոցառումների արդյունքում նախատեսված 45892.0 հազար դրամի փոխարեն հավաքագրվել է 53576.3 hազար դրամ, այդ թվում` հեռահաղորդակցության բնագավառում բարդ ընթացակարգով լիցենզիաներ տալու համար նախատեսված 30000.0 հազար դրամի փոխարեն հավաքագրվել է 40000.0 հազար դրամ, ավտոմոբիլային ճանապարհներին գովազդ տեղադրելու համար նախատեսված 1000.0 հազ. դրամ վճարների դիմաց հավաքագրվել է 8576.3 հազ. դրամ: 

2006 թվականին զգալիորեն բարելավվել է նաև պետական բյուջեի նկատմամբ պարտավորությունների կատարումը: Համակարգի ընկերությունների կողմից նախորդ տարվա 1734.1 մլն դրամի դիմաց 2006 թվականին պետական բյուջե է վճարվել 2412.2 մլն դրամ հարկեր: Բացի այդ, հաշվետու տարում ՀՀ պետական բյուջե է վճարվել 318.0 մլն դրամ շահութաբաժին: 

2006 թվականի ընթացքում նախարարությունում մուտքագրվել է 8444 գրություն և առաքվել է 5310-ը: 

Երկաթուղային տրանսպորտ
2006թ-ին Հայկական երկաթուղին ապահովել է` փոխադրումների պահանջարկի լիակատար բավարարումը, բեռների անկորուստ փոխադրումները, շարժակազմի օգտագործման արդյունավետության բարձրացումը, տրանսպորտային սխեմաների արդյունավետ օգտագործումը, մրցունակության բարձրացումը, որոնցով պայմաններ են ստեղծվել հետագա դինամիկ աճի համար: 

2006թ. ամռանը կազմակերպվեց ուղևորափոխադրումների նոր` Երևան-Բաթումի ուղերթը: Ըստ նախնական տվյալների 2006 թ. փոխադվել է շուրջ 680 հազ. ուղևոր: 

□Հայկական երկաթուղի□ ՓԲԸ-ի 2006 թ. բեռնափոխադրումների ծավալը կազմել է 2665.0 հազ. տ. նախորդ տարվա` 2612.3հազ. տ. համեմատ, ընդ որում արտահանումը աճել 18%-ով` 434 հազ. տ.-ից հասնելով մինչև 512 հազ. տ., իսկ ներմուծումը 13%-ով` 1107 հազ. տ.-ից մինչև 1250 հազ.տ, իսկ բեռնաշրջանառությունը կազմել է 658.4 մլն տ/կմ, նախորդ տարվա 654.1 մլն տ/կմ դիմաց, ուղևորաշրջանառությունը` 27.6 մլն ուղ/կմ, 2005 թվականի 26.6 մլն ուղ/կմ-ի դիմաց: 

Հաշվի առնելով, որ երկաթուղային փոխադրումների ծավալների շարունակական աճի պատճառով բարձրացել է երկաթուղու հիմնական միջոցների շահագործման ինտենսիվությունը, 2006 թ-ին շարունակվել է իրականացվել երկաթուղու արագ վերականգնման և արդիականացման քաղաքականությունը: Այդ առումով, հաշվետու ժամանակաշրջանում □Հայկական երկաթուղի□ ՓԲ ընկերությունը կատարել է զգալի աշխատանք երկաթուղու հետագա զարգացման, փոխադրումների ապահովության, երթևեկության արագության և անվտանգության ապահովման ուղղությամբ: Այսպես. ավարտվել է 16.5 կմ երկաթգծի հիմնարար նորոգումը սեփական միջոցներով: Ընթացիկ վերանորոգման շրջանակներում փոխվել են ընդհանուր առմամբ` 12.4 կմ երկաթգծի հատվածների ռելսեր, 21676 հատ երկաթբետոնյա և փայտյա կոճղեր, որից 10435 հատը` նոր, փոխվել են 38 հատ սլաքային փոխադրիչներ, փռվել է մոտ 2.4 հազ. խոր. մետր խիճ: Վերանորոգվել է 28 հատ ստացիոնար ակումուլյատորային մարտկոցներ, փոխվել են հպացանցի 6 հատ հենասյուն և 800 մ. հաղորդալար: Ընթացիկ վերանորոգման են ենթարկվել 10 կմ բարձրավոլտ և 4 կմ ցածրավոլտ օդային գծեր, որից 1900մ. փոխարինվել է նոր հախորդալարով: Ընթացիկ վերանորոգման ծրագրի շրջանակներում փոխվել և վերանորոգվել են` 1435 մ. ազդանշանային մալուխ, 4528 մ. կապի մայրուղային մալուխ և 1586 մ. հեռախոսային մալուխ: 

Հիմնարար նորոգման են ենթարկվել 186 հատ բեռնատար, 7 հատ ուղևորատար և 2 հատ էլեկտրագնացքի վագոններ, դեպոյական նորոգման` 1134 հատ բեռնատար և 20 հատ ուղևորատար վագոններ, ընթացիկ նորոգման` 2216 հատ բեռնատար, 45 հատ ուղևորատար և 96 հատ էլեկտրագնացքի վագոններ: Կատարվել են` հիմնարար նորոգում 2 հատ էլեկտրաքարշերի և 10 հատ ջերմաքարշերի, ընթացիկ նորոգումներ էլեկտրաքարշերի` 181 անգամ, ջերմաքարշերի` 35 անգամ:

Ի հաշիվ կատարված աշխատանքների հնարավոր դարձավ բարձրացնել երթևեկության արագությունները նախորդ` 2005 թվականի համեմատ: 

Ճանապարհային տնտեսություն
□2006 թվականի ՀՀ պետական բյուջեի մասին□ ՀՀ օրենքի կատարումն ապահովելու նպատակով համաձայն □Գնումների մասին□ ՀՀ օրենքի ՀՀ կառավարության 27.12.01թ. N 1267 որոշմամբ հաստատված կարգի պահանջներին համապատասխան մշակվել և կազմվել են 65 օբյեկտների մրցութային փաթեթները` տեխնիկական բնութագրերը իրենց ծավալային ամփոփագրերով, գնման և վճարման ժամանակացույցերը, պահանջվող տեխնիկայի և լիցենզիաների ցուցակները և իրականացված մրցույթների արդյունքներով մշակվել և կնքվել են պետական կարիքների համար աշխատանքների գնման 65 կապալային պայմանագրեր:

2006 թվականին ՀՀ պետական բյուջեից իրականացված ֆինանսավորման շնորհիվ զգալիորեն բարելավվել և անվտանգ են դարձել միջպետական և հանրապետական նշանակության ավտոմոբիլային ճանապարհները: 

Պետական նշանակության ավտոճանապարհների հիմնանորոգման ծրագրով 2006թ.-ին իրականացվել են 10757.6 մլն. դրամի շինարարական աշխատանքներ շուրջ 228կմ ընդհանուր երկարությամբ թվով 40 ճանապարհահատվածների վրա, այդ թվում՝ միջպետական նշանակության ավտոճանապարհներին 4992.73 մլն. դրամի, հանրապետական նշանակության ավտոճանապարհներին 5065.39 մլն. դրամի, տեղական նշանակության ավտոճանապարհներին 698.55 մլն. դրամի: 407.3 մլն. դրամ վճարվել է 2005թ.-ին կատարված աշխատանքների դիմաց:

Լիովին հիմնանորոգվել են 111.66կմ ընդհանուր երկարությամբ 25 ճանապարհահատվածներ, այդ թվում՝ 54.57կմ միջպետական, 31.5 կմ հանրապետական և 25.59կմ մարզային ու համայնքային ճանապարհահատվածներ: Տեղադրվել են 4352 ճանապարհային նշաններ ու ցուցանակներ: 

Մասնավորապես, 11.46կմ հիմնանորոգվել է միջպետական նշանակության Մ-1, Երևան-Գյումրի-Վրաստանի սահման ավտոճանապարհի վրա, 13.92կմ՝ միջպետական նշանակության Մ-2, Երևան-Գորիս-Մեղրի-Իրանի սահման ավտոճանապարհի վրա, 13.8կմ՝ միջպետական նշանակության Մ-3, Մարգարա-Վանաձոր-Տաշիր-Վրաստանի սահման ավտոճանապարհի վրա, 2.25կմ՝ միջպետական նշանակության Մ-5, Երևան-Արմավիր-Թուրքիայի սահման ավտոճանապարհի վրա, 7.92կմ՝ միջպետական նշանակության Մ-12, Գորիս-Տեղ-Քաշաթաղ ավտոճանապարհի վրա, 5.22կմ՝ միջպետական նշանակության Մ-14, Ծովագյուղ-Շորժա-Վարդենիս ավտոճանապարհի վրա, 5.1կմ՝ հանրապետական նշանակության Հ-5, Նոր Գեղի-Արզական-Հրազդան ավտոճանապարհի վրա, 6.7կմ՝ հանրապետական նշանակության Հ-30, Մ4-Ճամբարակ-Դրախտիկ ավտոճանապարհի վրա և այլն: 19.7կմ շահագործման է հանձնվել հանրապետական նշանակության Մեղրի-Շվանիձոր-Ծավ-Կապան ավտոճանապարհից: Կառուցվել են 11 հենապատեր:

3060.47 մլն. դրամի աշխատանքներ իրականացվել են Սիսիան-Գորիս,Մարտունի-Վարդենիս և Մեղրի-Շվանիձոր-Ծավ-Կապան ավտոճանապարհներին, որոնք շարունակվելու և ավարտվելու են 2007թ-ին: 

Տրանսպորտային օբյեկտների հիմնանորոգման ծրագրով 2006թ.-ին իրականացվել են 417.25 մլն. դրամի շինարարական աշխատանքներ,որից 143.81 մլն. դրամի շինարարական աշխատանքներ կատարվել են միջպետական, 48.89 մլն. դրամի՝ հանրապետական և 224.55 մլն. դրամի՝ տեղական նշանակության ավտոճանապարհների տրանսպորտային օբյեկտների վրա: 4.993 մլն. դրամ վճարվել է 2005թ.-ին կատարված աշխատանքների դիմաց:

Հիմնանորոգվել են 22 կամուրջներ, որոնցից 3-ը միջպետական, 3-ը հանրապետական և 16-ը տեղական նշանակության ճանապարհների վրա: Մասնավորապես հիմնանորոգվել են Մ-3, Մարգարա-Վանաձոր-Տաշիր-Վրաստանի սահման ա/ճ-ի կմ104+170 և կմ113+820 կամուրջները, Աշտարակ քաղաքի Քասախ գետի վրայի կամուրջը և այլն: 71.9 մլն դրամի շինարարական աշխատանքներ (Նոր Խաչակապ գյուղի կամուրջ և Տ-2-27 Հանրապետական ճանապարհ-Ոստան կմ2+600 կամուրջ) շարունակվելու և ավարտվելու են 2007թ.-ին:

Բացի այդ, Երկաթուղու Զամառլուի մետաղական կամրջի հիմնանորոգման գծով իրականացվել են 1.0 մլրդ դրամի շինարարական աշխատանքներ:

2006թ.-ին ՀՀ կառավարության 08.06.2006թ. N935-Ա և 06.07.2006թ. N933-Ն որոշումներով պահուստային ֆոնդից իրականացվել են 1289.04 մլն. դրամի շինարարական աշխատանքներ, որից 539.46 մլն. դրամի շինարարական աշխատանքներ կատարվել են միջպետական նշանակության ավտոճանապարհներին, 54.94 մլն. դրամի՝ հանրապետական նշանակության ավտոճանապարհներին, 289.9 մլն. դրամի՝ տեղական նշանակության ավտոճանապարհներին և 404.74 մլն. դրամի՝ ՀՀ ՊՆ զորամասերի տարածքներում: Հիմնանորոգվել են 2 կամուրջներ, Վաղարշապատ քաղաքի Մայր Աթոռ համալիր տանող փողոցները 2.294կմ ընդհանուր երկարությամբ,վերականգնվել են Տավուշի մարզում գարնանային հեղեղումներից քանդված ճանապարհահատվածները, ասֆալտապատվել են ՀՀ պաշտպանության նախարարության զորամասերի թվով 28 տարածքներ՝ 61184քմ ընդհանուր մակերեսով: 

2006թ-ի պետական (միջպետական և հանրապետական) նշանակության ավտոճանապարհների պահպանման և շահագործման ծրագրով գործող 43 կապալի պայմանագրերով կատարվել են 4856.1 մլն. դրամի աշխատանքներ, Սպասարկվել են 3147կմ միջպետական և հանրապետական նշանակության ավտոճանապարհներ (1003.67 մլն. դրամ՝ ձմեռային պահպանություն և 3234.25 մլն. դրամ՝ շահագործում), 5 կամուրջներ և 3 ավտոճանապապարհային թունելներ (224.07 մլն. դրամ), նորոգվել են Սոթք-Դրմբոն և Ախուրյան-Ջրառատ ավտոճանապարհները (47.56 մլն. դրամ), կատարվել են 346.55 մլն. դրամի կահավորման աշխատանքներ:

Կատարվել են ճանապարների ձմեռային պահպանության, փոսային նորոգման, ճաքալցման, կողնակների մաքրման և հարթեցման, բաժանարար գոտիների և կողային առուների ու վաքերի մաքրման, հենապատերի, մետաղական արգելափակոցների, ազդանշանային սյուների և կամուրջների բազրիքների ներկման, ինչպես նաև Պուշկինի թունելի, Դիլիջանի թունելի, Նալբանդի թունելի, Արաքս գետի վրայի Մեղրիի կամրջի, Աբովյան-Եղվարդ -Աշտարակ Ա/ճ-ի Հրազդան գետի վրայի կամրջի, Երևան-Գյումրի-Վրաստանի սահման ա/ճ-ի Քասախ գետի վրայի կամրջի, Մարգարա-Վանաձոր-Տաշիր-Վրաստանի սահման ա/ճ-ի Ձորագետ գետի վրայի կամրջի և Ջերմուկ քաղաքի կամրջի պահպանութան և շահագործման աշխատանքներ:

Ավտոմոբիլային տրանսպորտի բնագավառ
Հանրապետությունում պետական ավտոտրանսպորտային կազմակերպությունների մասնավորեցման և այս ոլորտում մանր ու միջին բիզնեսով զբաղվող ընկերությունների աճի պայմաններում ավտոմոբիլային տրանսպորտի բնագավառում կարևորվել է ՀՀ տրանսպորտի և կապի նախարարության կարգավորիչ և վերահսկողական գործառույթը՝ օրենսդրական և նորմատիվային համապատասխան դաշտի ստեղծումը, համապատասխան մրցույթների կազմակերպումը և օրենքով սահմանված կարգով պետական վերահսկողության իրականացումը: 

Նախարարությունն իր լիազորությունների շրջանակներում տրանսպորտային տեսչության միջոցով որոշակի աշխատանքներ է իրականացրել անօրինական ուղևորափոխադրումների և երթուղիների բացահայտման ու խախտումների վերացման ուղղությամբ: 

Մասնավորապես, Հայաստանի Հանրապետության տարածքում կանոնավոր ուղևորափոխադրումներին ներկայացվող պահանջների կատարման նկատմամբ վերահսկողական գործառույթների ընթացքում հնարավոր է դարձել հայտնաբերելու փոխադրողների կողմից թույլ տրված բացթողումներ և տրանսպորտային օրենսդրության պահանջների կատարման խախտումներ, որոնց վերաբերյալ կազմվել են թվով 32 արձանագրություններ, տրվել զգուշացումներ: Արձանագրված խախտումների կապակցությամբ թվով 18 կազմակերպություններ գրավոր զգուշացվել են: Բացի այդ հետևողական աշխատանք է տարվել կանոնավոր փոխադրումների երթուղիներում առկա խախտումները վերացնելու համար:
Նախարարության կողմից միջոցներ են ձեռնարկվել տրանսպորտային համակարգը ամբողջությամբ վերահսկելի դարձնելու ուղղությամբ: Վերահսկողություն է իրականացվել Հայաստանի Հանրապետության և օտարերկրյա փոխադրողների կողմից միջազգային հաղորդակցությունում փոխադրումների իրականացմանը ներկայացվող պահանջների կատարման նկատմամբ: Ձեռնարկված միջոցառումների ընթացքում միջազգային փոխադրողներին պարզաբանվել են Հայաստանի Հանրապետության օրենսդրության և միջպետական պայմանագրերով փոխադրումներին, մասնավորապես, կանոնավոր ուղևորափոխադրումներին ներկայացվող պահանջները, և զգուշացվել ձեռնպահ մնալ այդ պահանջների կատարման խախտումներից:
Ելնելով այն հանգամանքից, որ Հայաստանի Հանրապետության տարածքում տաքսամոտորային և ոչ կանոնավոր փոխադրումների նկատմամբ վերահսկողությունն ըստ էության իրականացվում են միայն հարկային պարտավորությունների կատարման առումով և դուրս են նախարարության ազդեցության ոլորտից` Հայաստանի Հանրապետության տրանսպորտային տեսչության կողմից կազմակերպվել են Հայաստանի Հանրապետության կառավարությանն առընթեր հարկային պետական ծառայության և Հայաստանի Հանրապետության ոստիկանության պետավտոտեսչության հետ համատեղ համալիր ստուգայցեր համաձայն նախապես հաստատված ժամանակացույցի: Միջոցառումները կազմակերպվել են Հայաստանի Հանրապետության ամբողջ տարածքում, ձեռնարկվել են համապատասխան ներազդման միջոցներ, կազմվել են խախտման արձանագրություններ, տրվել զգուշացումներ: 
Հիմք ընդունելով Հայաստանի Հանրապետության կառավարության 2003 թվականի մայիսի 22-ի թիվ 641-Ն, 2004 թվականի հոկտեմբերի 29-ի թիվ 1678-Ն և 2005 թվականի դեկտեմբերի 27-ի թիվ 2240-Ն որոշումների պահանջները հաշվետու ժամանակաշրջանում տրանսպորտային տեսչության կողմից անց է կացվել Հայաստանի Հանրապետության ամբողջ տարածքում հաշվառման ենթակա ինքնագնաց ճանապարհաշինարարական, շինարարական և այլ մեքենամեխանիզմների, երկաթուղային տրանսպորտային միջոցների, թռչող և լողացող ապարատների գույքագրում և օրենքով սահմանված կարգով կադաստրի վարում: 
ՀՀ տրանսպորտային տեսչության կողմից աշխատանքներ են տարվել ՀՀ ընդհանուր օգտագործման պետական ավտոմոբիլային ճանապարհներին գովազդների տեղադրման գործընթացը կանոնակարգելու համար: ՀՀ կառավարության քննարկման է ներկայացվել □Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի տեղադրման կարգը□, որը ընդունվել է ՀՀ կառավարության կողմից 2006թ. հունվարի 19-ին թիվ 765-Ն որոշմամբ:

Վերահսկողություն է իրականացվել ավտոմոբիլային ճանապարհներին գովազդ տեղադրելու համար վճարի հաշվարկման և վճարման նկատմամբ: Կատարված աշխատանքների շնորհիվ 2006 թվականի դեկտեմբերի 31-ի դրությամբ մուտքագրվել է նախատեսվածից 7576.3 հազ.դրամ ավել գումար: Տեսչության կողմից ներկայումս տարվում են համապատասխան աշխատանքներ` նշված բնագավառներում իրականացվող գործընթացները վերահսկելի դարձնելու ուղղությամբ:

ՀՀ վարչապետի հանձնարարականի կատարումն ապահովելու նպատակով, ՀՀ տրանսպորտի և կապի նախարարությունը շրջանառության մեջ է դրել □Հայաստանի Հանրապետության կառավարության 2006 թվականի հունվարի 19-ի N 765-Ն որոշման մեջ փոփոխություններ և լրացումներ կատարելու մասին□ որոշման նախագիծը, որը կնպաստի Հայաստանի Հանրապետության ավտոմոբիլային ճանապարհներին ճանապարհային երթևեկության կազմակերպման և անվտանգության ապահովումը:

Փոստային կապի, էլեկտրոնային հաղորդակցության և տեղեկտվայնացման բնագավառ
Փոստային կապի և էլեկտրոնային հաղորդակցության ոլորտում 2006թ. ընթացքում ապահովվել է հանրապետության տնտեսության և բնակչության պահանջարկը: Մեծ ուշադրություն է դարձվել տեղեկատվայնացման ոլորտին: Բարելավվել և ընդլայնվել է ինչպես հայկական, այնպես էլ` արտասահմանյան հեռուստառադիոծրագրերի հեռարձակումը: 

Ի կատարումն ՀՀ կառավարության 09.11.2004թ. թիվ 051-7268 հանձնարարականի Երևանում արդիականացվել են Հ1 և հ2 ալիքների հեռուստահաղորդակները: ՀՀ 2006 թվականի պետական բյուջեի միջոցների հաշվին հատկացված 149.5 մլն դրամի հաշվին միջոցառումներ են իրականացվել Հայաստանի Հանրապետության տարածքի` ռադիոծրագրերով չապահովված բնակավայրերում հանրային ռադիոյի ծրագրերի հեռարձակումը կազմակերպելու համար, որի նպատակով կառուցվել և շահագործման է հանձնվել 65 նոր FM ռադիոկայան: Ներկայումս նախարարության կողմից ձեռնարկվում են միջոցառումներ անալոգային հեռարձակումից թվայինի անցման ծրագրի նախապատրաստման ուղղությամբ: 

Դրա հետ մեկտեղ, □Ղ-Տելեկոմ□ ՓԲ ընկերության պատվերով, կատարվել են թվով 68 բջջային կայանների անտենաֆիդերային համակարգերի մոնտաժման և համալրման աշխատանքներ, դիզելային գեներատորների սպասարկման համար կառուցվել է 22 տնակ: Կայանների բնականոն աշխատանքը և սպասարկումն ապահովելու համար կատարվել են կառուցվածքային փոփոխություններ, բացվել նոր աշխատատեղեր, ինչը ցանկալի երևույթ է ՀՀ տնտեսության համար:

2006 թվականի պետական բյուջեի միջոցների հաշվին հատկացված 99.0 մլն դրամի նպատակային ծրագրի իրականացման համար, նախարարության կողմից մշակվել է ՀՀ կառավարության □Հայաստանի Հանրապետության կառավարությանն առընթեր Հայաստանի Հանրապետության ոստիկանության անձնագրերի և վիզաների վարչության և Հայաստանի Հանրապետության կառավարությանն առընթեր Հայաստանի Հանրապետության ոստիկանության տարածքային մարմինների անձնագրային ծառայությունների միջև տվյալների փոխանակման համակարգչային գերատեսչական ցանցի կառուցման ծրագիրը հաստատելու մասին□ որոշման նախագիծը, որն ընդունվել է (ՀՀ կառավարության 2006թ. ապրիլի 6-ի N 693-Ն որոշում): Նշված ծրագիրը 2006 թվականին ամբողջությամբ իրականացվել է: 

Գործող օրենսդրության կատարելագործման նպատակով 2006 թվականի ընթացքում մշակվել և ՀՀ կառավարության քննարկմանն են ներկայացվել`

· □Լիցենզավորման մասին□ Հայաստանի Հանրապետության օրենքում փոփոխություններ և լրացումներ կատարելու մասին□ Հայաստանի Հանրապետության օրենքի նախագիծ, ընդունվել է 16.01.2006 թվականի ՀՕ-31-Ն օրենք
·  □Պետական տուրքի մասին□ Հայաստանի Հանրապետության օրենքում փոփոխություններ և լրացումներ կատարելու մասին□ Հայաստանի Հանրապետության օրենքի նախագիծ, որն ընդունվել է (16.01.2006 թվականի ՀՕ-30-Ն օրենք)

· □Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն կատարելու մասին□ ՀՀ կառավարության որոշման նախագիծ, որն ընդունվել է ՀՀ կառավարության 09.02.2006թ. N 103-Ն որոշմամբ
· Հայաստանի Հանրապետության կառավարության □Հայաստանի Հանրապետության կառավարության 2005 թվականի օգոստոսի 11-ի N31 արձանագրային որոշման մեջ փոփոխություններ կատարելու մասին□ արձանագրային որոշման նախագիծ, որն ընդունվել է ՀՀ կառավարության 2006թ. հունիսի 22-ի թիվ 24 արձանագրության 5-րդ կետով
· մշակվել է ՀՀ կառավարության □Հայփոստ□ փակ բաժնետիրական ընկերության աշխատողների կողմից օգտագործվող զենքի ցանկը սահմանելու մասին□ որոշման նախագիծը, որն ընդունվել է ՀՀ կառավարության 2006թ. փետրվարի 16-ի N 158-Ն որոշմամբ.

· մշակվել է ՀՀ կառավարության □Փոստային կապի ազգային օպերատորի կողմից իրականացվող գործունեության տեսակների ցանկը սահմանելու մասին□ որոշման նախագիծը, որն ընդունվել է ՀՀ կառավարության 2006թ. մարտի 30-ի նիստում, սակայն դեռ չի վավերացվել.

· մշակվել է ՀՀ կառավարության □Հայաստանի Հանրապետության տրանսպորտի և կապի նախարարությանը էլեկտրոնային հաղորդակցության բնագավառին վերաբերող տեղեկություններ տրամադրելու մասին□ որոշման նախագիծը, որը 10.11.2006թ. թիվ 01-11/4855 գրությամբ ներկայացվել է ՀՀ կառավարության քննարկմանը: ՀՀ վարչապետի 24.11.2006թ. թիվ 036-7542 հանձնարարականի համաձայն որոշման նախագիծը ներկայացվել է Տեղեկատվական տեխնոլոգիաների զարգացմանն աջակցող խորհրդի քննարկմանը.

· մշակվել է □Կապի բնագավառում տեխնիկական վերահսկողության մասին□ Հայաստանի Հանրապետության օրենքի նախագիծը, որը 29.12.2006թ. ներկայացվել է ՀՀ կառավարության քննարկմանը. 

· մշակվել է ՀՀ վարչապետի □Փոստային կապի մասին□ Հայաստանի Հանրապետության օրենքում լրացում կատարելու մասին□ Հայաստանի Հանրապետության օրենքի կիրարկումն ապահովող միջոցառումների մասին□ որոշման նախագիծը, որն ընդունվել է ՀՀ վարչապետի 2006թ. փետրվարի 22-ի N 116-Ա որոշմամբ: 

· մշակվել է Հայաստանի Հանրապետության կառավարության □Տեղեկատվական հասարակության համաշխարհային գագաթաժողովի թունիսյան փուլի եզրափակիչ փաստաթղթերից բխող խնդիրների մասին□ արձանագրային որոշման նախագիծը: Ընդունվել է ՀՀ կառավարության 2006 թվականի հունիսի 22-ի N24 որոշումը, որի 4-րդ կետի հիման վրա 2006թ նոյեմբերի 2-ի 1645-Ա որոշմամբ ձևավորվել է միչգերատեսչական աշխատանքային խումբ, րի նպատակը տեղեկտվական հասարակության ձևավորմանն ուղղված Ժնևյան գործողությունների ծրագրից բխող ազգային հայեցակարգի նախագծի մշակումն է:

Բացի այդ, ԱՊՀ մասնակից պետությունների միջխորհրդարանական վեհաժողովի կողմից ընդունված □Տեղեկատվայնացման, տեղեկատվության և տեղեկատվության պաշտպանության մասին□ մոդելային օրենքի և □Տեղեկատվության, տեղեկատվական տեխնոլոգիաների և տեղեկատվության պաշտպանության մասին□ ՌԴ դաշնային օրենքի ուսումնասիրության, համադրման և տեղայնացման արդյունքում տեղեկատվայնացման ոլորտի իրավական դաշտի բարելավման նպատակով մշակվել է □Տեղեկատվության, տեղեկատվական տեխնոլոգիաների և տեղեկատվության պաշտպանության մասին□ Հայաստանի Հանրապետության օրենքի նախագծի նախնական տարբերակը: 

Միաժամանակ, ի կատարումն ՀՀ կառավարության 2005թ. օգոստոսի 11-ի □Ռադիոհեռուստատեսության բնագավառում հեռարձակման թվային համակարգին աստիճանական անցման համար անհրաժեշտ միջոցառումների ժամանակացույց□ N30արձանագրային որոշման 3-րդ կետի, մշակվել է □Հայաստանի Հանրապետության ռադիոհեռուստատեսության բնագավառում հեռարձակման թվային համակարգի ներդրման ծրագիրը□` 115.0 մլն դրամ ընդհանուր արժեքով: Ծրագիրը նախատեսված է իրականացնել 2006-2015թթ, որի արդյունքում ակնկալվում է հանրապետության մուտքը գլոբալ տեղեկատվական ցանց, միասնական տեղեկատվական դաշտի ստեղծում, տեղեկատվական անվտանգության ապահովում և այլն: Նշված բոլոր միջոցառումների ընդհանուր նպատակն է` ռադիոհեռուստատեսային հեռարձակման ցանցի վերափոխումը ժամանակակից, տնտեսության մեջ կայուն գործող և շուկայական պայմաններում ինքնազարգացման ներուժով օժտված ցանցի: 

2006 թվականին աշխատանքներ են տարվել Ինտերնետ հասանելիության ծառայությունից օգտվելու համար հեռախոսագծի օգտագործման դիմաց □ԱրմենՏել□ ՓԲԸ-ի կողմից բաժանորդներին վճարման ներկայացված գումարների գոյացման պատճառների պարզաբանման և առաջարկությունների ներկայացման ուղղությամբ:

Արտաքին կապերի բնագավառ
2006թ.-ին նախարարությունը զգալի աշխատանք է կատարել՝ տրանսպորտի և կապի ոլորտներում տարբեր երկրների և միջազգային կազմակերպությունների հետ փոխշահավետ ու համակարգված համագործակցության կազմակերպման ուղղությամբ:

Հաշվետու տարվա ընթացքում տրանսպորտի բնագավառում նախապատրաստվել և ստորագրվել են հետևյալ համաձայնագրերը.

- 2006թ. ապրիլի 25-ին ք. Թբիլիսիում ստորագրվել է Հայաստանի Հանրապետության կառավարության և Վրաստանի կառավարության միջև միջազգային ավտոմոբիլային հաղորդակցության մասին նոր համաձայնագիրը, որը ուժի մեջ է մտել 2006թ. հունիսից: Նոր համաձայնագիրն ավելի լիբերալ և ազատականացված համակարգ սահմանեց կողմերի փոխադրողների և բոլոր այլ տրանսպորտային միջոցների համար: Համաձայնագրի դրույթների համաձայն ճանապարհային վճարից, ինչպես նաև մաքսային վճարներից ազատվեցին ո’չ միայն բեռնատար տրանսպորտային միջոցները, այլ բոլոր տրանսպորտային միջոցները, այդ թվում ավտոբուսները և թեթև մարդատար ավտոմեքենաները: 

- 2006թ. նոյեմբերի 6-ին ք. Աստանայում ստորագրվել է Հայաստանի Հանրապետության կառավարության և Ղազախստանի Հանրապետության կառավարության միջև միջազգային ավտոմոբիլային հաղորդակցության մասին համաձայնագիրը, որով երկու երկների միջև ավտոմոբիլային փոխադրումների իրականացման համար սահմանվել է լիբերալ և ազատականացված համակարգ:

- 2006թ. նոյեմբերի 10-ին ստորագրվել է Տրանսասիական երկաթուղային ճանապարհների ցանցի մասին միջկառավարական համաձայնագիրը, ինչպես նաև ընդունվել են Ասիայում և խաղաղօվկիանոսյան տարածաշրջանում ճանապարհային անվտանգության բարելավման մասին նախարարական հռչակագիրը ու Ասիայում և խաղաղօվկիանոսյան տարածաշրջանում տրանսպորտի զարգացման մասին Բուսանի հռչակագիրը:

2006թ. ընթացքում ավարտվել են բոլոր ներպետական գործընթացները և Հայաստանի Հանրապետության համար ուժի մեջ են մտել ՄԱԿ-ի հետևյալ միջազգային պայմանագրերը և կոնվենցիաները.

- □Բեռնարկղերի մասին□ մաքսային կոնվենցիա (Հայաստանի Հանրապետության համար ուժի մեջ է մտել 2006թ. դեկտեմբերի 9-ին),

- □Երկաթուղով փոխադրվող բեռների սահմանահատման դյուրացման մասին□ միջազգային կոնվենցիա (Հայաստանի Հանրապետության համար ուժի մեջ է մտել 2006թ. հունիսի 9-ին),

- □Բեռների միջազգային ավտոտրանսպորտային փոխադրումների պայմանագրի մասին□ կոնվենցիա (Հայաստանի Հանրապետության համար ուժի մեջ է մտել 2006թ. սեպտեմբերի 7-ին),

- □Բեռների միջազգային ավտոտրանսպորտային փոխադրումների պայմանագրի մասին□ կոնվենցիայի արձանագրություն (Հայաստանի Հանրապետության համար ուժի մեջ է մտել 2006թ. սեպտեմբերի 7-ին),

- □Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին□ եվրոպական համաձայնագիր (Հայաստանի Հանրապետության համար ուժի մեջ է մտել 2006թ. դեկտեմբերի 6-ին),

- □Գլխավոր միջազգային ավտոմայրուղիների մասին□ եվրոպական համաձայնագիր (Հայաստանի Հանրապետության համար ուժի մեջ է մտել 2006թ. սեպտեմբերի 7-ին):

Վերջնական համաձայնեցման փուլում է գտնվում □Հայաստանի Հանրապետության տրանսպորտի և կապի նախարարության և Ռուսաստանի Դաշնության տեղեկատվական տեխնոլոգիաների և կապի նախարարության միջև տեղեկատվական տեխնոլոգիաների, փոստային և էլեկտրոնային կապի բնագավառներում համագործակցության մասին համաձայնագրի նախագիծը, որը նախատեսվում է ստորագրել 2007թ. առաջին կիսամյակում:

ՍԾՏՀ շրջանակներում ՀՀ տրանսպորտի և կապի նախարարության կողմից ակտիվ մասնակցություն է ցուցաբերվել □Սևծովյան օղակաձև մայրուղու համակարգված զարգացման□ և ՍԾՏՀ տարածաշրջանի ծովային մայրուղիների զարգացման հարցերով փոխըմբռնման հուշագրերի մշակման գործընթացում: Նշված հուշագրերի ՍԾՏՀ անդամ-պետությունների կողմից վերջնական համաձայնեցված տարբերակները, ինչպես նաև վերջիններիս ստորագրման նպատակահարմարության մասին տեղեկանքները ներկայացվել է ՀՀ արտաքին գործերի նախարարություն: 

Նախարարության կողմից շարունակվում է ընթացիկ համագործակցությունը ՏՐԱՍԵԿԱ Միջկառավարական հանձնաժողովի հետ: Հայաստանի Հանրապետության համար 2006թ. ուժի մեջ է մտել □Եվրոպա - Կովկաս - Ասիա միջազգային տրանսպորտային միջանցքի զարգացման Հիմնական բազմակողմ համաձայնագրի կողմերի կառավարությունների միջև ՏՐԱՍԵԿԱ Միջկառավարական հանձնաժողովի Մշտական քարտուղարության համատեղ ֆինանսավորման մասին□ համաձայնագիրը:

2006թ. ստորագրվել է Հայաստանի Հանրապետության և Ասիական զարգացման բանկի միջև փոխըմբռնման հուշագիրը, համաձայն որի, Հայաստանում պետք է իրականացվի □Գյուղական ավտոճանապարհների վերականգնում□ ծրագիրը:

□Հիմնական տրանսեվրոպական տրանսպորտային առանցքները դեպի հարևան պետություններ և տարածաշրջաններ ընդլայնելու հարցերով զբաղվող բարձրաստիճան խմբի□ շրջանակներում ՀՀ -ն ընդգրկվել է Հարավ-Արևելյան առանցքում, որը Եվրամիությանը Բալկանյան թերակղզու և Թուրքիայի միջոցով կապակցում է Կովկասի և Կասպիան ավազանի տարածաշրջանի հետ, իսկ այնուհետև` Կարմիր Ծովի և Պարսից Ծոցի հետ: ՀՀ-ԵՄ համագործակցության կոմիտեի աշխատանքների շրջանակներում քննարկումներ են ծավալվում Հարավ-Արևելյան առանցքում ներառված Հայաստանի տրանսպորտային ենթակառուցվածքների վերանորոգման և վերականգնման աշխատանքների ֆինանսավորման հնարավորությունների շուրջ:

2006թ. հուլիսից Ռուսաստանի կողմից փակվել է Հայաստանի Հանրապետության համար Ռուսաստանի Դաշնության հետ միակ ցամաքային ճանապարհ հանդիսացող □Վերխնի Լարս□ (Ռուսաստան) – Կազբեկի (Վրաստան) սահմանային հսկիչ անցագրային կետը: Հաշվի առնելով, որ մոտ ապագայում չի սպասվում նշված անցակետի բացումը` միջոցներ են ձեռնարկվում ռուսական Նովորոսիյսկ և վրացական Փոթի նավահանգիստների միջև ուղիղ ավտոմոբիլա-լաստանավային և Կավկազ (Ռուսաստան) – Փոթի նավահանգիստների միջև երկաթուղա-լաստանավային հաղորդակցությունների կազմակերպման համար: Հարցը բարձրացվել է հայ-ռուսական միջկառավարական հանձնաժողովի ընթացքում: Ռուսական կողմին առաջարկվել է նաև նշված հարցերի քննարկման համար ստեղծել միջգերատեսչական համատեղ աշխատանքային խումբ: 

2006 թվականի ընթացքում ապահովվել է համագործակցություն տրանսպորտի և կապի ոլորտի մասնագիտացված միջազգային հետևյալ կազմակերպությունների հետ` Հեռահաղորդակցության միջազգային միություն, ԱՊՀ անդամ-պետությունների կապի բնագավառում տարածաշրջանային համագործակցություն, Տրանսպորտի նախարարների եվրոպական կոնֆերանս, Ճանապարհայինների միջկառավարական միություն, Առաքողների (էքսպեդիտորների) միջազգային ասոցիացիա (FIATA), Սևծովյան տնտեսական համագործակցություն, Միավորված ազգերի կազմակերպության Եվրոպայի տնտեսական խորհրդի տրանսպորտի կոմիտե և Ասիայի և Խաղաղ օվկիանոսի տնտեսական և սոցիալական հանձնաժողով և այլն: 

2. Թերությունները, չկատարված աշխատանքները և պատճառները
Հանրապետության տրանսպորտի և կապի ոլորտի վերջին տարիներին տեղի ունեցած նկատելի դրական տեղաշարժի հետ մեկտեղ դեռևս կան չլուծված խնդիրներ և բացթողումներ: 

Այսպես. 

ՀՀ տրանսպորտային տեսչության կանոնոդրությամբ նախատեսված □Տրանսպորտային օրենսդրության պահանջների խախտման համար` օրենքով սահմանված կարգով վարչական տուգանքների կիրառում□ գործառույթը տեսչության կողմից չի իրականացվել □Վարչական իրավախախտումների վերաբերյալ□ ՀՀ օրենսգրքում համապատասխան դրույթի բացակայության պատճառով: Սակայն միաժամանակ, Հայաստանի Հանրապետության կառավարության 2006 թվականի գործունեության ծրագրի կատարումն ապահովող միջոցառումների շրջանակներում մշակվել և ՀՀ կառավարության քննարկմանն է ներկայացվել □Հայաստանի Հանրապետության տրանսպորտային տեսչության մասին□ և □Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին□ օրենքների նախագծերը, որոնք ընդունվել են ՀՀ Ազգային Ժողովի 2006 թվականի դեկտեմբերի 5-ի նիստում և ներկայացվել են ՀՀ նախագահի վավերացմանը: 

ՀՀ տրանսպորտային տեսչության կանոնոդրությամբ նախատեսված □Տրանսպորտով վտանգավոր բեռների անվտանգ փոխադրման հարցերով շահագրգիռ պետական կառավարման մարմինների հետ համագործակցություն□ գործառույթը տեսչության կողմից չի իրականացվել հաշվի առնելով, որ Հայաստանի Հանրապետությունը չի միացել 1968 թվականի հունվարի 29-ից ուժի մեջ մտած □Վտանգավոր բեռների փոխադրման մասին□ Եվրոպական համաձայնագրին և Հայաստանի Հանրապետությունում բացակայում է վտանգավոր բեռների փոխադրում իրականացնող տրանսպորտային միջոցներին և վարորդական անձնակազմին ներկայացվող պահանջները, միաժամանակ հաշվի առնելով, որ գործառույթի իրականացումը կապված է փոխադրումների անվտանգության ապահովման հետ, որը պետավտոտեսչության ծառայության իրավասության խնդիրն է: 

□ԱրմենՏել□ ՀՁ ՓԲԸ-ի կողմից իր պայմանագրային պարտավորությունները չկատարելու հետևանքով մի շարք գյուղական բնակավայրեր շարունակում են մնալ առանց հեռախոսակապի, իսկ գործող հեռախոսակապը անորակ է և չի համապատասխանում արդի պահանջներին:

Հանրապետությունում դեռևս կան գյուղեր, որոնց բնակչությունը չնայած ընդունում են Հայաստանի հանրային հեռուստատեսության ծրագրերը, սակայն հաղորդումների որակը դեռևս բավարար չէ: Այդ առումով, Հայաստանի Հանրապետության կառավարության 2005 թվականի հունիսի 9-ի □Ծաղկաձորը միջազգային չափանիշներին համապատասխանող զբոսաշրջության կենտրոն□ նպատակային խնդիրների լուծման ծրագրերի և միջոցառումների ցանկը հաստատելու մասին□ թիվ 948-Ն որոշման (Հայաստանի Հանրապետության կառավարության 07.09.2006թ. N1273-Ն որոշմամբ խմբագրված) 1-ին կետով նախատեսված նպատակային միջոցառումների ցանկի 10.1 կետի կատարումն ապահովելու նպատակով մշակվել է □Ծաղկաձոր քաղաքի տարածքում Հայաստանի հանրային հեռուստատեսության ծրագրի սփռման ապահովում□ ծրագիր, որի իրականացման համար Հայաստանի Հանրապետության 2007 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացվել է 41.0 մլն դրամ:

□Նամականիշ□ ՓԲ ընկերությունը պետական բյուջեին դեռևս չի վճարել շահութաբաժնի գծով 80.8 մլն դրամի առկա պարտքը: 

ՀՀ կառավարության գործունեության 2006 թվականի ծրագրի կատարման ապահովման և տրանսպորտի ու կապի ոլորտներին վերագրվող մասով 2005թ. բացթողումները վերացնելու, նախարարության գործունեության ընթացիկ և հեռանկարային աշխատանքների արդյունավետության բարձրացման նպատակով կատարվել են զգալի աշխատանքներ`

1.Բջջային կապի երկրորդ օպերատորի մուտքը հայաստանյան շուկա, առողջ մրցակցության ձևավորման հետևանքով էական ազդեցություն ունեցավ բջջային կապի մատուցվող ծառայությունների ընդլայնման, սակագների նվազման վրա: 

2. 2006թ. ամռանը կազմակերպվեց ուղևորափոխադրումների նոր` Երևան-Բաթումի ուղերթը, որն իր մատչելիությամբ զգալի հնարավորություն տվեց ազգաբնակչությանը հանգստի առավել ժամանակակից կազմակերպման համար: 

3. ՀՀ կառավարության 2006 թվականի նոյեմբերի 9-ի □Հայփոստ□ փակ բաժնետիրական ընկերությանը 2000-2005 թվականների տնտեսական գործունեության արդյունքներով հաշվարկված շահութաբաժնի վճարումից ազատելու մասին□ N1659 որոշմամբ ընկերությունը ազատվել է նախորդ տարիների շահութաբաժնի վճարումից:

4. Թարմացվել է նախարարության վեբ-կայքը, ավարտին են մոտենում վեբ-կայքի ռուսերեն տարբերակի մշակման աշխատանքները: Հայկական երկրորդ հեռուստաընկերությամբ հեռարձակվում է □Զարկերակ□ ծրագիրը, որում լուսաբանվում են նախարարության առկա զարգացումներն ու տրանսպորտի և կապի բնագավառի առավել հրատապ խնդիրները, ինչը առավել թափանցիկ է դարձնում նախարարության գործունեությունը: 

2007 թվականին`

1. Կոնկրետ աշխատանքներ կձեռնարկվեն ՀՀ կառավարության 2007 թվականի գործունեության ծրագրով սահմանված 16 միջոցառումները և գերակա խնդրի լուծմանն ուղղված քայլերը ժամանակին և որակով կատարելու ուղղությամբ:

2. Զգալի աշխատանքներ են կատարվելու գյուղական բնակավայրերը հեռախոսակապով ապահովելու, ինչպես նաև բջջային կապի որակը բարելավելու ուղղությամբ: Նշված հարցերն անմիջականորեն կապված են □ԱրմենՏել□ ՀՁ ՓԲ ընկերության նոր բաժնետերերի կողմից իրականացվող ներդրումային պարտավորությունների կատարման, ինչպես նաև նշված բնագավառում նոր օպերատորի` □Ղ-Տելեկոմ□-ի, գործունեության բարելավման հետ:

3. Նախարարության կազմում գործող տրանսպորտային տեսչության միջոցով 2006թ. կշարունակվի միջպետական և հանրապետական ավտոճանապարհների վրա տեղադրված գովազդների գույքագրման աշխատանքները և կձեռնարկվեն միջոցներ` ոչ հարկային եկամուտների գծով 2006թ պետական բյուջեով նախատեսված մուտքերը ՀՀ տրանսպորտի և կապի նախարարությանը վերագրվող մասով ավելացնելու ուղղությամբ, մասնավորապես, գովազդատուների պայմանագրային պարտավորությունների կատարման վերահսկման ու դատական կարգով չվճարված գումարների գանձման միջոցով: 

4. Համապատասխան ֆինանսական միջոցների առկայության դեպքում 2007-2008թթ կիրականացվեն Վանաձոր քաղաքում DVB-T ստանդարտով փորձնական թվային հեռարձակման գոտու ստեղծման աշխատանքներ: Նախատեսված է բնակչության կողմից թվային ձևաչափերով 4 հեռուստածրագրերի ընդունման ապահովում: 

5. Կձեռնարկվեն կոնկրետ միջոցներ համակարգի պետական բաժնետիրական ընկերությունների գործունեության արդյունքներով հաշվարկված շահութաբաժինները՝ ՀՀ կառավարության կողմից սահմանված ժամկետներում պետական բյուջե վճարելու, կամ ՀՀ կառավարության 2002թ թիվ 464 որոշմամբ սահմանված կարգով հաշվանցելու համար:

6. 2007 թվականին □Քաղաքացիական ծառայության մասին□ ՀՀ օրենքին համապատասխան՝ նախարարության աշխատակազմը որակյալ կադրերով համալրման և նրանց որակավորման ու պատասխանատվության բարձրացման ճանապարհով կապահովվի ՀՀ կառավարության գործունեության ծրագրի կատարումը և ոլորտում արդյունավետ քաղաքականության իրականացումը:
